
 

 

       

ტერმინთა განმარტებები 

 
განაცხადი  – განმცხადებლის მიერ წარმოშობის სერტიფიკატის გამცემი უფლებამოსილი 

ორგანოსთვის რეესტრში ანგარიშის გახსნასთან, მათ შორის წარმოების საშუალების 

პირველად რეგისტრაციასთან, წარმოების საშუალების რეგისტრაციის განახლებასთან, 

დამატებითი წარმოების საშუალების რეგისტრაციასთან  დაკავშირებით ელექტრონულად 

გაგზავნილი მოთხოვნა; 

კომისია –  საქართველოს ენერგეტიკისა და წყალმომარაგების მარეგულირებელი 

ეროვნული კომისია; 

განმცხადებელი - ელექტროენერგიის მწარმოებელი, რომელიც ელექტროენერგიას 

აწარმოებს ელექტროენერგიის წარმოების საშუალებით, აგრეთვე, ტრეიდერი, 

მიმწოდებელი ან მსხვილი მომხმარებელი (რომელიც ელექტროენერგიით ვაჭრობს 

ელექტროენერგიის საბითუმო ბაზრის რომელიმე სეგმენტზე), რომელიც რეესტრში 

ანგარიშის გახსნის მიზნით წარადგენს განაცხადს; 

წარმოშობის სერტიფიკატის გაცემა – უფლებამოსილი ორგანოს მიერ წარმოშობის 

სერტიფიკატის გაცემა, რომელიც ეფუძნება წარმოების კონკრეტული საშუალების მიერ 

წარმოებული ელექტროენერგიის აღრიცხვის მონაცემებს გამოხატულს მეგავატსაათებში 

(მგვტ.სთ); 

ანგარიშის მფლობელი – ამ პუნქტის „გ“ ქვეპუნქტით გათვალისწინებული პირი, რომლის 

განაცხადიც დაკმაყოფილდა; 

დამატებითი მომხმარებელი - განმცხადებლის/ანგარიშის მფლობელის მოთხოვნით, 

უფლებამოსილი ორგანოს მიერ სისტემაში განმცხადებლის/ანგარიშის მფლობელის 

ანგარიშზე წვდომისათვის დამატებით შექმნილი მომხმარებელი/მომხმარებლები; 

ანგარიში – რეესტრში ანგარიშის მფლობელთან დაკავშირებით არსებული მონაცემებისა  

და ინფორმაციის ერთობლიობა; 

ქსელში მიწოდებული ელექტროენერგია – მწარმოებლის მიერ წარმოებული და სალტეზე 

გაცემულ ელექტროენერგია; 

რეესტრი – წარმოშობის სერტიფიკატების რეესტრი; 

სისტემა - ელექტრონული სისტემა, რომლის მეშვეობით ხორციელდება რეესტრის 

წარმოება და ადმინისტრირება; 

გამჟღავნება - მიმწოდებლის მიერ საბოლოო მომხმარებლისთვის ქვითრის მეშვეობით 

გაკეთებული შეტყობინება ან მსხვილი მომხმარებლის მიერ გამოქვეყნებული ინფორმაცია 

განახლებადი ენერგიის წყაროებიდან წარმოებული და მიწოდებული/მოხმარებული 

ელექტროენერგიის წილის ან რაოდენობის შესახებ; 

წარმოების აუდიტი - უფლებამოსილი ორგანოს მიერ წარმოების საშუალების მონაცემების 

შემოწმება და, შესაბამის შემთხვევებში, სადგურისა და მოწყობილობების ადგილზე 

შემოწმება, რეესტრში მითითებული ინფორმაციის სისწორის დასადასტურებლად; 

ელექტროენერგიის წარმოების საშუალება – ელექტროენერგიის მწარმოებლის 

მფლობელობაში არსებული ელექტროსადგური, რომელიც აწარმოებს ელექტროენერგიას 

განახლებადი ენერგიის წყაროებიდან, გარდა ჰიდრომააკუმულირებელი 

ელექტროსადგურისა, აგრეთვე, მაღალეფექტური კოგენერაციული 

თბოელექტროსადგური; 



 

 

       

უფლებამოსილი ორგანო – ელექტროენერგიის გადამცემი სისტემის ოპერატორი, რომელიც 

ამ წესის საფუძველზე და ამ წესის მოთხოვნების დაცვით აწარმოებს ელექტროენერგიის 

წარმოშობის სერტიფიკატების რეესტრს და გასცემს წარმოშობის სერტიფიკატს; 

მაღალეფექტური კოგენერაციული თბოელექტროსადგური - წარმოების საშუალება, 

რომელიც სითბოსა და ელექტროენერგიას აწარმოებს ერთობლივად და შედეგად, სითბოსა 

და ელექტროენერგიის ცალ-ცალკე წარმოებასთან შედარებით ზოგავს 5%-ზე მეტ ენერგიას. 

საანგარიშო პერიოდი - ერთი კალენდარული თვე, პირველი კალენდარული დღის 00:00 

საათიდან ბოლო კალენდარული დღის 00:00 საათამდე. 

 


